
Fusha: Arte Lënda: Art pamor Shkalla: I Klasa: I
Tema mësimore: Vija dhe llojet e saj Situata e të nxënit:

Vijat krijojnë linjat e figurave dhe objekteve 
në natyrë.

Rezultatet e të nxënit sipas kompetencave të fushës 
sipas temës mësimore 
Nxënësi/ja: 

- emërton disa lloje vijash;
- përcakton formën e vijave të mësuara në objektet përreth; 
- krijon figura dhe objekte të njohura nëpërmjet linjës;
- dallon që vija krijon siluetën e objektit.

Koncepte kyç:
- e hollë
- e trashë

Burimet: lapsa me ngjyra, teksti i nxënësit, fletë vizatimi, 
lapustila, foto e pamje me objekte ku dallohen linjat dhe 
format.

Lidhja me fushat e tjera ose me temat 
ndërkurrikulare:
Dituri natyre
Edukim fizik

Metodologjia dhe veprimtaritë e nxënësve 
Bisedë, stuhi mendimesh, veprimtari individuale

Organizimi i orës së mësimit
Hapi I. Bisedë, stuhi mendimesh
Zhvillohet një bisedë me nxënësit rreth llojeve të vijave të mësuara nga lëndë të ndryshme në shkollë. Shumë 
objekte të vërejtura në natyrë kufizohen nga lloje të ndryshme vijash, të cilat së bashku krijojnë një formë të 
caktuar. Vizatohen në tabelë vijat.    

Hapi II. Veprimtari individuale
Pasi nxënësi është njohur me llojet e vijave dhe objekte me forma të ndryshme, ai vizaton në fletë i udhëhequr 
nga mësuesi/ja llojet e vijave me lapustila me ngjyra të ndryshme.
Pastaj krijon figura me vijat sipas dëshirës, p.sh.: syri, rruga, gjethja,katrori, peshku, valët e detit, malet etj.
Nxënësi vizaton i lirë figurat që dëshiron.

Hapi III. Komente, turi i galerisë
Nxënësi afishon punën e tij në murin e klasës dhe secili do të komentojë për llojet e vijave që ka përdorur në 
vizatimin e tij. Të gjithë nxënësit vëzhgojnë punët e njëri-tjetrit.
Mësuesi/ja ndihmon me pyetje.
- Cilat vija ke përdorur te vizatimi i syrit?
- Po te valët e detit?
- Ku ndodhet vija horizontale te deti?
- A ka vijë vertikale te figura e shtëpisë?

Vlerësim
- Nxënësit vlerësohen për njohjen e llojeve të vijave dhe krijimi i figurave me anë të vijave.
- Marrja pjesë në diskutime.
- Zgjedhja e vizatimit më të bukur.

e përkulur

e trashë

e hollë e pikëzuar

zigzake

e thyer
e drejtë

vijat

Fusha: Arte Lënda: Art pamor Shkalla: I Klasa: I
Tema mësimore: 
Vizatim me anë të vijave dhe teknikat e tij

Situata e të nxënit:
Vijat formojnë figurën e objekteve.

Rezultatet e të nxënit sipas kompetencave të fushës sipas 
temës mësimore
Nxënësi/ja: 
- përdor vijat për të krijuar siluetat e objekteve;
- dallon cilësitë e vijës dhe krijon figura të ndryshme;
- shpjegon teknikën e vizatimit me anë të vijave.

Koncepte kyç: 
- vija horizontale
- vijë vertikale
- vijë e drejtë
- vijë e hollë
- figurë
- linjë
- siluetë

Burimet:
 letër vizatimi, libri i nxënësit, lapsa me ngjyra, lapustila, vizore, 
foto e figura të ndryshme me objekte.

Lidhja me fushat e tjera ose me temat 
ndërkurrikulare:
Qytetari 
Dituri natyre
Edukim fizik

Metodologjia dhe veprimtaritë e nxënësve 
Bisedë, veprimtari individuale, diskutim, komente

Organizimi i orës së mësimit

Hapi I. Bisedë
Mbi bazën e figurave dhe vizatimit të llojeve të vijave në tabelë, mësuesi/ja nxit  nxënësit për të rikujtuar llojet 
e vijave. Sillen shembuj nga objektet në klasë dhe në natyrë: muri, dritarja, dera, dyshemeja, pema, rruga etj.
Figura e objektit kufizohet nga vijat. 
Ato janë të ndryshme dhe formojnë së bashku figura të ndryshme.

Hapi II. Veprimtari individuale
Vendosim në tabelë siluetën e një pallati, makine, rrugë, kukulle, deti dhe diskutohet se me cilat vija janë krijuar 
linjat e figurave. Pasi merren përgjigjet, nxënësit nxiten dhe orientohen të vizatojnë në fletë me lapustila ose 
lapsa figura të tilla me anë të vijave. Nxënësi punon individualisht dhe zgjedh figura edhe nga imagjinata e tij.

Hapi III. Diskutime, komente
- Nxënësit lihen të lirë në minutat e fundit të orës të vëzhgojnë punimet e shokëve në grup dhe të marrin e të 
japin përvojë.
- Komentet bëhen për veten edhe për punën e shokut.
- Ata tregojnë për teknikën e vijave, pikave etj.

Vlerësim
- Nxënësit vlerësohen për teknikën e përdorur të vijave dhe krijimi i figurave me anë të vijave.
- Marrja pjesë në diskutime.
- Zgjedhja e vizatimit më të bukur.



 Libër mësuesi për tekstin  “Art pamor 1-4”

20

Fusha: Arte Lënda: Art pamor Shkalla: I Klasa: I
Tema mësimore: Pushimet verore Situata e të nxënit:

Mbresa nga pushimet verore. Shokë dhe miq 
të rinj.

Rezultatet e të nxënit sipas kompetencave të fushës 
sipas temës mësimore 
Nxënësi/ja: 
- krijon me imagjinatë një peizazh të caktuar;
- komenton duke përcaktuar figurat, ngjyrat dhe mbresat 

e tij nga pushimet. 

Koncepte kyç:
- pushime
- plazh 
- mbresa 
- kujtime
- teknikë
- pikturë

Burimet:
letër vizatimi, libri i nxënësit, lapustila, laps, gomë, modele, 
foto e pamje nga vende të ndryshme.

Lidhja me fushat e tjera ose me temat 
ndërkurrikulare:
Gjuhë shqipe
Qytetari 
Dituri natyre

Metodologjia dhe veprimtaritë e nxënësve 
Bisedë, imagjinatë e drejtuar, turi i galerisë, komente dhe diskutime

Organizimi i orës së mësimit

Hapi I. Bisedë 
Mësuesi/ja vendos në tabelë pamje me ngjyra, ku tregohen vende pushimesh verore dhe dimërore.
- Ç’ju kujton deti? Po varka? Po çadra e diellit?
Mësuesi/ja pyet edhe për pushimet dimërore dhe pastaj bëhet krahasim se kush u pëlqen më shumë dhe pse.
- Çfarë kujtimesh dhe mbresash keni ju nga pushimet verore? 
Lihen nxënësit të lirë të flasin dhe të ndajnë përvojën e tyre.

Hapi II. Imagjinatë e drejtuar
Sot do të përdorim teknikën e lapustilave për të vizatuar në fletë një copëz nga kujtimet dhe mbresat tuaja nga 
pushimet verore.
Në fillim do të vizatohen me laps figurat dhe objektet, si: deti, rëra, çadra, pemët etj. dhe pastaj do të ngjyrosen 
me lapustila.
Çdo nxënës vizaton sipas dëshirës së tij dhe ndihmohet për formën e objekteve dhe koloreve që përdor.

Hapi III. Komente.Turi i galerisë
Të gjitha vizatimet të përfunduara me ngjyra vendosen në murin e klasës.
Nxënësit bëjnë “Turin e galerisë” dhe më pas komentojnë e shprehin mbresat dhe kujtimet e tyre.

Vlerësim
- Për vizatimin dhe kompozitorin e figurave dhe elementeve nëpeizazh.
- Përdorimi i ngjyrave të larmishme.

Fusha: Arte Lënda: Art pamor Shkalla: I Klasa: I
Tema mësimore: 
Modelim me plastelinë (lodra ime e preferuar)

Situata e të nxënit:
Fëmijët dhe lodrat e tyre.

Rezultatet e të nxënit sipas kompetencave të fushës 
sipas temës mësimore
Nxënësi/ja: 
- liston dhe përshkruan lodrat e tij;
- zgjedh dhe modelon me plastelinë lodrën e tij të preferuar;
- bën komente për krijimin e tij dhe të shokëve. 

Koncepte kyç:
- modelim
- plastelinë
- figurinë

Burimet: 
libri i nxënësit, plastelinë, karton, kunja druri, thikë plastike, 
mjete të tjera.

Lidhja me fushat e tjera ose me temat 
ndërkurrikulare:
Gjuhë shqipe
Qytetari 
Edukim fizik

Metodologjia dhe veprimtaritë e nxënësve 
Bisedë, stuhi mendimesh, imagjinatë e drejtuar, diskutime-komente

Organizimi i orës së mësimit
Hapi I. Bisedë, stuhi mendimesh 
Mësuesi/ja organizon nxënësit që të flasin për lodrat e tyre, të cilat i kujtojnë me nostalgji, sepse tani nuk 
kanë më shumë kohë të luajnë. Në tryezë duhet të ketë disa lodra, sepse nxënësit janë porositur të marrin 
nga dy me vete në shkollë. Plotësojmë në tabelë. (shih origjinalin, skemat që duhen bërë)

- Nga të gjitha lodrat tuaja, ju njërën prej tyre 
e keni të preferuar dhe luani më shumë.
- Cila është ajo? 
- Pse e pëlqeni më shumë? 
- Çfarë ju tërheq më shumë?

Hapi II. Imagjinatë e drejtuar. Veprimtari individuale
Sot ju do të modeloni me plastelinë lodrën tuaj të preferuar.
Mbi karton vendosen mjetet e punës; plastelinë, thika plastike, kunja druri.
Me thikë do të presim plastelinën dhe e modelojmë, me kunjin e drurit do tëvizatojmë tiparet ose vijëzimet e 
ndryshme të objektit.
Nëse do të modelojmë lepurushin, në fillim do të vendosim këmbët dhe veshët e gjatë pak të shtypur në 
mes. Me kunja modelohen sytë, goja, hunda dhe thonjtë dhe mustaqet.
Po kështu ndihmohen nxënësit edhe për modele të tjera.

Hapi III. Komente e diskutime
Nxënësit lihen të lirë të ndajnë eksperiencat e tyre dhe të bëjnë komente për lodrën e tyre dhe të bëjnë 
komente për lodrën e tyre të modeluar.

Vlerësim
- për përdorimin e mjeteve të punës;
- modelimi i bukur dhe i ngjashëm me modelimin;
- përfshirja në diskutime.

lodrat e mia

makinë kukull

arushi robot

trenlepurushi

Fusha: Arte Lënda: Art pamor Shkalla: I Klasa: I
Tema mësimore: Mjetet dhe teknikat e pikturës Situata e të nxënit:

Fusha me lule
Rezultatet e të nxënit sipas kompetencave të fushës sipas 
temës mësimore
Nxënësi/ja: 

- eksperimenton me mjete të ndryshme të pikturës;
- zbaton teknikat e pikturës në një krijim;
- komenton lirshëm aftësitë e tij për të pikturuar sipas 

teknikave.

Koncepte kyç:
- pastele
- lapustila
- akuarele

Burimet: ngjyra pastel, teksti i nxënësit, letër vizatimi, lapustila, 
akuarele, modele demonstrimi, mjete të tjera.

Lidhja me fushat e tjera ose me temat 
ndërkurrikulare:
Gjuhë shqipe 
Dituri natyre

Metodologjia dhe veprimtaritë e nxënësve 
Bisedë, stuhi mendimesh, imagjinatë e drejtuar, turi i galerisë

Organizimi i orës së mësimit

Hapi I. Bisedë, stuhi mendimesh
Nxënësit njihen me temën dhe diskutohet rreth situatës së krijuar nga modelet e demonstrimit të vendosura 
në tabelë.
Mendimet e nxënësve shkruhen në tabelë në formën e “stuhisë së mendimit”.

- Cilat janë mjetet që ne përdorim për të vizatuar? (lapsi, goma, vizorja etj.) 
- Cilat janë mjetet që ju përdorni për të ngjyrosur vizatimin? (ngjyra druri, pastel, lapustila, akuarele etj.). 
Secila nga këto përbën një teknikë më vete.

Hapi II. Imagjinatë e drejtuar
Ndahet klasa në grupe. Shpjegojmë se si do të vizatohet një fushë me lule. Grupi i parë do të ngjyrosë me 
teknikën e akuarelit. Grupi i dytë me teknikën e pasteleve dhe grupi i tretë me teknikën e lapustilave. Nxënësit 
lihen të grupohen në grupin që dëshirojnë. Çdo grup ndihmohet për të zbatuar teknikën e zgjedhur.
Nxënësi lihet i lirë të zhvillojë imagjinatën e tij duke shtuar elemente të tjera: (zogu, pema, nuse pashka, flutura 
etj.). 

Hapi III. Turi i galerisë
Vendosen punimet në murin e klasës sipas teknikave dhe bëhet “turi i galerisë”. Dallohen punimet nga njëri-
tjetri nga lloji i teknikës.Çdo nxënës komenton punën e tij për teknikën e përdorur dhe elementet në krijim.

Vlerësim
- Përdorimi i mirë i teknikës dhe i mjeteve të punës;
- vizatimi dhe ngjyrosja më e bukur;
- elementet e përzgjedhura në krijim.

Fusha: Arte Lënda: Art pamor Shkalla: I Klasa: I
Tema mësimore: Ngjyrat parësore dhe dytësore. Rrethi i 
ngjyrave

Situata e të nxënit:
Ngjyrat dhe llojet e saj.

Rezultatet e të nxënit sipas kompetencave të fushës 
sipas temës mësimore
Nxënësi/ja: 
- emërton disa lloje ngjyrash në natyrë;
- përcakton ngjyrat parësore dhe dytësore;
- ngjyros me ngjyrat e mësuara rrethin e ngjyrave.  

Koncepte kyç:
- ngjyra parësore 
- ngjyra dytësore

Burimet: libri i nxënësit, letër vizatimi e përgatitur me 
rrethin e ngjyrave që çdo nxënës, lapustila, modele 
vizatimesh.

Lidhja me fushat e tjera ose me temat 
ndërkurrikulare:
Gjuhë shqipe
Dituri natyre

Metodologjia dhe veprimtaritë e nxënësve 
Bisedë, stuhi mendimesh, veprimtari individuale, veprimtari e drejtuar. 

Organizimi i orës së mësimit
Hapi I. Bisedë, stuhi mendimesh 
Mësuesi/ja i udhëzon nxënësit të shohin nga dritarja një pjesë të peizazhit që duket. Është mirë që ky 
peizazh të jetë natyrë. Zhvillohet një bisedë me nxënësit për natyrën dhe ngjyrat që dallohen në të.
- Cilat ngjyra dini të emërtoni ju? (shih origjinalin)

Ngjyrat përzihen me njëra-tjetrën dhe japin ngjyra të tjera.
Mësuesi/ja tregon raste duke shpjeguar konkretisht.

Shpjegon se çfarë janë ngjyrat parësore: e kuqe, e verdhë, blu.
- Përzierja e këtyre ngjyrave me njëra-tjetrën na japin ngjyra të tjera.
Si:  e kuqe + verdhë = portokalli
 e kuqe + blu = vjollcë
 e verdhë + blu = e gjelbër

Atëherë ngjyrat që dalin nga përzierja e ngjyrave parësore janë ngjyra dytësore.

Hapi II. Veprimtari e drejtuar individuale
Shpërndajmë fletën e përgatitur me rrethin e vizatuar të ndarë në gjashtë pjesë dhe udhëzojmë nxënësit të 
ngjyrosin llojet e ngjyrave parësore dhe dytësore.

Udhëzohen nxënësit të ngjyrosin në fillim ngjyrat 
parësore dhe pastaj ata janë në gjendje të gjejnë vetë 
ngjyrat dytësore.

Hapi III. Komente. Diskutime 
Nxënësit vëzhgojnë punët e njëri-tjetrit dhe bëjnë komentet e tyre për ngjyrat e mësuara.

Vlerësim
Për përcaktimin e ngjyrave parësore, dytësore dhe ngjyrosjen e bukur.

Detyrë
Vizatoni lule që kanë këto ngjyra (mësuesi/ja cakton ngjyrat).

Ngjyrat

e kuqe

e verdhë

vjollcë
portokalli

blu

kafe

e gjelbër

e verdhë

portokalliblu

e gjelbër

lejla e kuqe

Fusha: Arte Lënda: Art pamor Shkalla: I Klasa: I
Tema mësimore: Ngjyrat e vjeshtës (krijim) Situata e të nxënit:

Peizazhi i stinës së vjeshtës.
Rezultatet e të nxënit sipas kompetencave të 
fushës sipas temës mësimore
Nxënësi/ja: 
- përshkruan stinën e vjeshtës nëpërmjet ngjyrave;
- përdor imagjinatën për të vizatuar vjeshtën;
- bën komente për punën e tij dhe të shokëve. 

Koncepte kyç:
- portokalli
- e verdhë 
- e kuqërremtë
- e praruar 
- stinë
- vjeshtë
- krijim.

Burimet: 
letër vizatimi, libri i nxënësit, lapustila, lapsa druri, 
modele demonstrimi të stinës.

Lidhja me fushat e tjera ose me temat 
ndërkurrikulare:
Gjuhë shqipe
Dituri natyre

Metodologjia dhe veprimtaritë e nxënësve 
Bisedë, stuhi mendimesh, imagjinatë krijuese, turi i galerisë

Organizimi i orës së mësimit
Hapi I. Bisedë, stuhi mendimesh
Mësuesi/ja vendos në tabelë disa foto nga stina e vjeshtës dhe nxiten nxënësit për të folur rreth stinës.

- Çfarë dini për stinën e vjeshtës? Vëreni 
ngjyrat e saj. 
- Cilat janë ngjyrat që duken më shumë?
- Si janë pemët?
- Pse rrugët mbushen me gjethe?
- Çfarë ngjyre kanë gjethet?

Hapi II. Imagjinatë krijuese
Udhëzohen nxënësit të bëjnë një krijim për stinën e vjeshtës. Mund të vizatohet një rrugë me pemë, një 
lulishte, zogjtë që shtegtojnë etj.
- Nxënësi përdor imagjinatën e tij për të ngjyrosur krijimin e tij.

Hapi III. Turi i galerisë
Punimet e nxënësve ekspozohen në murin e klasës dhe nxënësit i vëzhgojnë dhe bëjnë komente për 
vizatimin dhe ngjyrat e përdorura. 

Vlerësim
- mënyra e vizatimit të elementeve dhe ngjyrosja e bukur;
- marrja pjesë në diskutim.

Ngjyrat

e bukur

e freskët

zogjtë shtegtojnë
gjethe të 
verdha

ha fruta të 
pjekura

fillon shkolla

pemë të zhveshura

fillon 
shkolla

Fusha: Arte Lënda: Art pamor Shkalla: I Klasa: I
Tema mësimore: Format dypërmasore Situata e të nxënit:

Objektet dypërmasore në natyrë. “Bredhi i 
Krishtlindjeve”.

Rezultatet e të nxënit sipas kompetencave të fushës 
sipas temës mësimore 
Nxënësi/ja: 
- eviton forma 2D në natyrë;
- pret me letër forma 2D dhe krijon figura të ndryshme;
- komenton ide dhe mendime për format dhe krijimin e tyre. 

Koncepte kyç:
- forma 2D
- format gjeometrike 
- krijim
- format në natyrë.

Burimet: 
letër me ngjyrë, libri i nxënësit, gërshërë, laps, vizore, 
ngjitës, letër A4.

Lidhja me fushat e tjera ose me temat 
ndërkurrikulare:
Gjuhë shqipe
Qytetari

Metodologjia dhe veprimtaritë e nxënësve 
Dëgjim i drejtuar, veprimtari e drejtuar, komente-diskutime

Organizimi i orës së mësimit
Hapi I. Dëgjim i drejtuar
Krijojmë situatën për njohjen e nxënësve me format 2D.
- Janë vendosur në tabelë format 2D të prera me karton me ngjyra, me përmasa të dukshme të mëdha. 

            
Mësuesi/ja i emërton së bashku me nxënësit, sepse ato janë njohur që në parashkollor me këto forma. Quhen 
2D, sepse kanë dy përmasa. Këto janë forma gjeometrike, por ka edhe në natyrë forma dypërmasore, si: 
gjethja, lulja, rruga, tabela etj. 

Hapi 2. Veprimtari e drejtuar
Udhëzohen nxënësit që të vizatojnë me vizore ose me dorë të lirë këto forma mbi letrën me ngjyrë.
Pastaj i presin ato me kujdes.
I radhisin mbi fletë të bardhë A4. Duke i lëvizur, ata krijojnë figura të ndryshme.
Mësuesi/ja u kujton nxënësve  bredhin e Krishtlindjeve dhe  modelin e përgatitur.
Udhëzohen nxënësit të presin tre trekëndësha të gjelbër me përmasa nga më i vogli tek i madhi. 
     

Merren me radhë dhe fillojmë të ngjitim të parin trekëndëshin e madh, pastaj të dytin dhe të voglin e vendosim 
në majë. Pastaj presim një drejtkëndësh ngjyrë kafe. E ngjisim poshtë trekëndëshin e madh si trungu i pemës.
Më pas presim një katror ngjyrë të kuqe dhe e vendosim si vazo. Më pas priten rrethorë të vegjël dhe zbukurohen 
degët e bredhit.

Hapi III. Komente-diskutime
Nxënësit lihen të lirë të shpërndajnë përvojën e tyre duke bërë komente.

Vlerësim
- Për dallimin e formës 2D në natyrë;
- për krijimin me format 2D.    

Fusha: Arte Lënda: Art pamor Shkalla: I Klasa: I
Tema mësimore: Krijim me akuarel “Festa e flamurit” Situata e të nxënit:

Flamuri shqiptar dhe ngjyrat e tij.
Rezultatet e të nxënit sipas kompetencave të fushës 
sipas temës mësimore 
Nxënësi/ja: 
- përshkruan flamurin shqiptar;
- përdor teknikën e akuarelit për të ngjyrosur krijimin e tij;
- bën komente për punën e tij dhe të shokëve. 

Koncepte kyç:
- flamuri
- simbol kombëtar
- e kuqe
- e zezë

Burimet: libri i nxënësit, flamur shqiptar, letër vizatimi, 
ngjyra akuareli, modele demonstrimi

Lidhja me fushat e tjera ose me temat 
ndërkurrikulare:
Gjuhë shqipe
Qytetari 

Metodologjia dhe veprimtaritë e nxënësve 
Bisedë, veprimtari e drejtuar, turi i galerisë.

Organizimi i orës së mësimit

Hapi I. Bisedë
Mësuesi/ja ka afishuar në tabelë foto e pamje nga festa të ndryshme, ku në flamurin e kuq duket në plan të parë. 
Nxiten nxënësit të flasin dhe të përshkruajnë flamurin për ngjyrën dhe shqiponjën e zezë në mes. Tregohet 
flamuri që keni në klasë dhe preket nga nxënësit. Tregohet historia për ngjyrat e flamurit dhe përdorimi i tij 
nëpër festa dhe institucione shtetërore. Çdo shtet ka flamurin e tij që është simboli i shtetit. 

Hapi II. Veprimtari e drejtuar
Sot do të vizatojmë flamurin tonë shqiptar.
Në fillim me laps do të vizatojmë me anë të vijave të drejta dhe të lakuara flamurin. Vizatohet shtiza e drejtë me 
dy vija të drejta, pastaj pjesa e flamurit me vija të lakuara dhe të valëzuara ashtu si e valëvit era. 
Marrim penelin e rrumbullakët me bojën e kuqe të akuarelit fillojmë të ngjyrosim flamurin. Pastaj me bojën e 
zezë ngjyrosin shqiponjën që e kemi vizatuar më parë me laps. Ndërsa shtiza ngjyroset me bojë kafe. Kështu 
mund të vizatoni edhe dy flamuj të tjerë si në festë. 

Hapi III. Turi i galerisë
Vendosni krijimet në murin e klasës dhe bëhet “Turi i galerisë”. Nxënësit bëjnë komente për krijimet e tyre. 

Vlerësimi. Për përdorimin e vijave të ndryshme në vizatim. Për përdorimin e teknikës së akuarelit. Mënyra e 
kompozimit të elementeve. 

Detyra: Krijoni një flamuri me letër punë dore.



27

                        Libër mësuesi për tekstin  “Art pamor 1-4”

Fusha: Arte Lënda: Art pamor Shkalla: I Klasa: I
Tema mësimore: Materiale me tekstura të ndryshme Situata e të nxënit:

Teksturat janë të ndryshme dhe të 
shumëllojshme

Rezultatet e të nxënit sipas kompetencave të fushës sipas 
temës mësimore
Nxënësi/ja: 
- kupton teksturën nëpërmjet të prekurit dhe të parit;
- krijon teksturën me materiale të ndryshme;
- flet, vëzhgon dhe krahason punën e tij me të shokut.

Koncepte kyç:
- teksturë 
- kolazh
- koleksion

Burimet: libri i nxënësit,  copa të ndryshme, stof, të leshta, të 
pambukta, sintetike, lëkurë, sende monedha të vogla, guaska, 
letër karton etj., ngjitës, lapustila, gërshërë. 

Lidhja me fushat e tjera ose me temat 
ndërkurrikulare:
Gjuhë shqipe
Dituri natyre

Metodologjia dhe veprimtaritë e nxënësve 
Diskutim paraprak, veprimtari e drejtuar, krijim i lirë.

Organizimi i orës së mësimit

Hapi I. Diskutim paraprak
Diskutohet me nxënësit rreth situatës së krijuar nga mjetet e vendosura në tabelë për demonstrim dhe 
mjeteve që nxënësit janë porositur më parë për t’i sjellë në klasë. Mësuesi/ja demonstron në tabelë dhe 
nxënësit në tryezën e tyre. 
- Përpara jush keni materiale të ndryshme. Ato dallojnë nga njëra-tjetra nga ngjyra, forma, por edhe 
sipërfaqja. Vendosni dorën mbi copën e stofit, si është? (e ashpër). Prekni copën e pambuktë, (e butë). 
Prekni copën e lëkurës (e lëmuar). 

Kështu me radhë preken të gjitha sendet që secili ka sjellë me vete. Arrihet në përfundim se sipërfaqet janë 
të ndryshme dhe të shumëllojshme. 

Hapi II. Veprimtari e drejtuar. Krijim i lirë
Mbi një copë kartoni të përgatitur nga mësuesi/ja, udhëzohen nxënësit të presin copat në forma të ndryshme 
dhe t’i ngjitin. Ata mund të krijojnë figura të ndryshme në formën e koleksionit apo të kolazhit duke bashkuar 
edhe sendet përveç copave, si guaska, kopsa, letra etj. 

Hapi III. Komente e diskutime
Nxënësit lihen të lirë të vëzhgojnë punë e njëri-tjetrit dhe të marrin përvojë. 
Shpjegojnë punën e krijuar dhe përvojën e tyre.

Vlerësimi: Njohja e teksturës me prekje dhe emërtimi.
Krijimi i lirë i kolazhit me sa më shumë elemente. 

Fusha: Arte Lënda: Art pamor Shkalla: I Klasa: I
Tema mësimore: Vizitë në qendër të qytetit Situata e të nxënit:

Vepra arti në mjedise publike
Rezultatet e të nxënit sipas kompetencave të 
fushës sipas temës mësimore 
Nxënësi/ja: 
- njeh mjedisin ku jeton;
- dallon dhe emërton vepra arti në mjedise publike;
- di të orientohet në qytetin e tij.

Koncepte kyç:
- vepra arti
- skulpturë 
- mozaik 
- pllakat
- murale 
- stil
- kompozim 
- hijeshi
- instilacione

Burimet: qendra e qytetit, libri i nxënësit, lulishte e 
qytetit, parqe, kënd lodrash 

Lidhja me fushat e tjera ose me temat 
ndërkurrikulare:
Gjuhë shqipe
Qytetari
Edukim fizik

Metodologjia dhe veprimtaritë e nxënësve 
Bisedë, veprimtari e drejtuar, dëgjim i drejtuar

Organizimi i orës së mësimit
Hapi I. Bisedë
Mësuesi/ja i njeh nxënësit me temën dhe japin këshilla për sjelljen gjatë rrugës për të shkuar në vendin e 
duhur (qendër apo vend më të afërt ku ka vepër arti). 

Hapi II. Bisedë, dëgjim i drejtuar
Pasi kemi arritur në vendin e duhur bisedojmë me nxënësit për të bërë të njohur vendin dhe pse jemi aty. 
Çdo qytet ka qendrën e tij. Qendra zbukurohet me lulishte e ndërtesa të bukura, por edhe me vepra arti. 
Ato tregojnë histori dhe kulturën e një vendi. A njihni ju qytete që kanë vepra arti? Tirana ka Monumentin e 
Skënderbeut, Vlora “Monumentin e Pavarêsisë”, Lushnja ka “Toka jonë” etj. 

         
Shpjegohen vlerat historike dhe kulturore të këtyre veprave. Tregohet stili i kompozimit, hijeshia që i jep 
ambientit. Këto vepra arti shërbejnë edhe si pika referimi. 
Sot përdoren shumë teknika arti për të zbukuruar ambiente, si: murale, instilacione, mozaikë etj. 
Nxiten nxënësit të bisedojnë  rreth vendit ku janë këto vepra arti dhe rreth tyre. 
Nxënësve u krijohen ambiente argëtimi, lojëra, e koncerte. 

Hapi III. Kthimi në klasë në mënyrë të organizuar

Vlerësimi: Për edukatën dhe kulturën e treguar gjatë udhëtimit. 
Marrja pjesë në diskutime, pyetje e përgjigje. 

Detyrë: Tregoni prindërve për udhëtimin e sotëm.  

Tiranë Vlorë
Lushnjë

Fusha: Arte Lënda: Art pamor Shkalla: I Klasa: I
Tema mësimore: Vizitë në Galerinë e Arteve Situata e të nxënit:

Njohim historinë dhe kulturën e popullit tonë 
nëpërmjet artit dhe qendrave kulturore

Rezultatet e të nxënit sipas kompetencave të fushës 
sipas temës mësimore
Nxënësi/ja: 
- vëzhgon me kulturë veprat e artit në Galerinë e Arteve;
- bën lidhjen mes artit pamor me historinë dhe kulturën e 
popullit tonë;
- komunikon ide dhe mendime rreth vëzhgimit në galeri.

Koncepte kyç:
- ekspozitë
- galeri arti 
- pikturë 
- skulpturë.

Burimet: qendra e qytetit, lulishte e qytetit, parqe, kënd 
lodrash 

Lidhja me fushat e tjera ose me temat 
ndërkurrikulare:
Gjuhë shqipe
Qytetari

Metodologjia dhe veprimtaritë e nxënësve 
Bisedë, “turi i galerisë”, veprimtari e drejtuar, dëgjim i drejtuar

Organizimi i orës së mësimit

Hapi I. Bisedë
Mësuesi/ja i njeh  nxënësit me ekskursionin që do të bëjnë në “Galerinë e Arteve”. Shpjegon para tyre 
qëllimin e kësaj vizite: njohja me punimet artistike të gjinive të ndryshme të artit dhe objekti i galerisë si vend 
ku ruhen vepra të mëdha arti dhe hapen ekspozita arti. 
Udhëzohen nxënësit të zbatojnë rregullat e qytetarisë në rrugë dhe brenda në galeri. 
- Të tregojnë edukatë qytetare. 
- Të mos prekin asgjë me dorë.
- Të dëgjohet me vëmendje cicëroni ose mësuesi/ja. 
- Të bëjnë pyetje për gjëra që duan të dinë etj. 

Hapi II. Turi i galerisë, dëgjimi i drejtuar, veprimtari e drejtuar
Në galeri nxënësit drejtohen për të vëzhguar. Ata do të njihen me piktura të kohëve të ndryshme, të punuara 
në gjini dhe teknika të ndryshme. Në galerinë e artit ekspozohen dhe ruhen punë disavjeçare, përmbajtja e 
të cilave sjell jetën e njerëzve në të shkuarën dhe në të sotmen. 
Udhëheqim nxënësit me rregull nëpër mjedise të ndryshme të galerisë. Bëhen shpjegime të nevojshme për 
çdo vepër arti pikturë apo skulpturë, autori dhe titulli i veprës. 

Hapi III. Komente, diskutime
Kthimi në shkollë dhe vijimi i pyetjeve për ta kuptuar kënaqësinë e ekskursionit në galeri. 

- A ju pëlqen vizita në galeri? 
- Çfarë patë atje? 
- Cilat vepra ju pëlqyen më shumë? 
- Thoni emrin e një autori ose titullin e një vepre që ju ka mbetur në mendje.
- Përshkruaje atë. 

Vlerësimi: manifestimi i kulturës qytetare, vëzhgimi dhe dëgjimi i kulturuar.

Fusha: Arte Lënda: Art pamor Shkalla: I Klasa: I
Tema mësimore: Takim me një artist Situata e të nxënit:

Bisedë rreth artit në studion e një artisti
Rezultatet e të nxënit sipas kompetencave të fushës sipas 
temës mësimore 
Nxënësi/ja: 
- tregon aftësi dhe interes për të komunikuar me një artist; 
- vëzhgon dhe pyet për të ditur më shumë rreth artit të pikturës;
- përvetëson nga një artist mënyrën e të krijuarit dhe të 
vlerësimit të një vepre arti.

Koncepte kyç:
- studio
- telajo 
- piktor 
- kavaletë 
- artist 
- ngjyrë

Burimet:  studio e një piktori Lidhja me fushat e tjera ose me temat 
ndërkurrikulare:
Gjuhë shqipe
Qytetari

Metodologjia dhe veprimtaritë e nxënësve 
Diskutim paraprak, dëgjim i drejtuar, marrëdhënie pyetje-përgjigje

Organizimi i orës së mësimit

Hapi I. Diskutim paraprak
Mësuesi/ja i njeh nxënësit me udhëtim që do të 
bëjnë sot për të takuar një artist në studion e tij. 
Udhëzohen nxënësit për sjelljen dhe kulturën 
qytetare ndaj të rriturve. 

Hapi II. Dëgjim i drejtuar, marrëdhëniet pyetje-përgjigje
Në studion e piktorit nxënësit do të njihen me mjedisin e brendshëm të studios dhe të materialeve të punës 
së tij.
Piktori do t’u flasë për piktu rën, mjetet dhe teknikat e saj. Nxënësit do të dëgjojnë me vëmendje dhe do të 
bëjnë pyetje për sende të ndryshme ose dhe për pikturat e tij. Kjo ndodh te fëmijët, sepse ata pyesin shumë 
për gjëra që s’i njohin. 

Hapi III. I kërkohet piktorit të demonstrojë pikturimin e një portreti
Piktori i tregon fëmijëve mënyrën se si pikturohet në telajo, e cila vendoset në kavalet. 
Njëri prej nxënësve bëhet modeli. Nxënësit vërejnë me kureshtje se si do të lëvizin penelat mbi telajo. Piktori 
punon dhe u përgjigjet pyetjeve të fëmijëve. 

Vlerësimi: për kulturën e treguar ndaj (piktorit) artistit dhe mjedisit të tij. 

Fusha: Arte Lënda: Art pamor Shkalla: I Klasa: I
Tema mësimore: Format trepërmasore. Kubi Situata e të nxënit:

Objektet trepërmasore në natyrë

Rezultatet e të nxënit sipas kompetencave të fushës 
sipas temës mësimore
Nxënësi/ja: 
- dallon dhe emërton objekte trepërmasore në mjedisin 
përreth;
- modelon me plastikë objekte në formë 3D;
- shpërndan përvojën e tij me shokët për punën e kryer.

Koncepte kyç:
- objekt
- objekt trepërmasor
- formë 

Burimet: libri i nxënësit, plastelinë, karton, vizore, laps, 
thikë plastike. 

Lidhja me fushat e tjera ose me temat 
ndërkurrikulare:
Matematikë
Gjuhë shqipe

Metodologjia dhe veprimtaritë e nxënësve 
Bisedë, veprimtari e drejtuar, komente, diskutime

Organizimi i orës së mësimit

Hapi I. Bisedë
Tërheqim vëmendjen e nxënësve me mjetet e demonstrimit për temën, si figura 2D        etj. dhe 
format 3D me fotografi, si: shtëpi, pallati, dyqanet etj.
Mbi tryezë janë radhitur edhe trupat gjeometrikë, si: kubi, kuboidi, sfera etj. 
Rikujtohet lënda e matematikës ku janë marrë këto njohuri. 
Shpjegohet dallimi midis formave 2D dhe 3D. 

Hapi II. Veprimtari e drejtuar
Marrim vëmendjen e nxënësve duke i udhëzuar për të modeluar kubin me plastelinë. Do të modelohen tri 
kube me madhësi të ndryshme. Punohet mbi një fletë kartoni, që tryeza të mbetet e pastër. Me thikën plastike 
presim copën e plastelinës. Me gishta dhe vizore sheshojmë faqet e kubit që atë të jenë të drejta dhe të 
lëmuara. Kështu vazhdohet edhe me kubet e tjera. Përdoren ngjyra të ndryshme dhe madhësi të ndryshme. 
Sipas dëshirës, nxënësi mund të modelojë edhe objekte të tjera 3D, si lodra ose kafshë.

Hapi III. Komente, diskutime
Lihen nxënësit të lirë të vëzhgojnë modelimet e tyre duke shpërndarë përvojë.
Bëhen komente nga vete nxënësit për punën e kryer. 

Vlerësimi. Për përdorimin e mirë të mjeteve të punës. Për saktësinë dhe shijen e modelimit.   

Fusha: Arte Lënda: Art pamor Shkalla: I Klasa: I

Tema mësimore: Krijimi i një stampe Situata e të nxënit:
Modele stampimi me mjete të thjeshta

Rezultatet e të nxënit sipas kompetencave të fushës sipas 
temës mësimore
Nxënësi/ja: 
- zgjedh mjetet e punës për të krijuar një stampë të thjeshtë;
- krijon një stampë me gërvishtje mbi patate;
- tregon modelin e tij dhe mënyrën e realizimit.

Koncepte kyç:
- stampë
- bojë e lëngshme
- gdhendje

Burimet:  libri i nxënësit, kunja druri, thikë plastike, 
patate, modele demonstrimi; https://www.youtube.com/
watch?v=8xhHCqigPpE

Lidhja me fushat e tjera ose me temat 
ndërkurrikulare:
Gjuhë shqipe

Metodologjia dhe veprimtaritë e nxënësve 
Bisedë, veprimtari e drejtuar, vëzhgim - komente

Organizimi i orës së mësimit

Hapi I. Bisedë
Mësuesi/ja fton disa përpara klasës disa nxënës, që në bluzat e tyre kanë stampa me figura të ndryshme. Më 
pas tregon edhe modele të tjera që i ka përgatitur vetë.
Shpjegohet mënyra e stampimit në copa me anë të fotove të përgatitura.
- Edhe ju mund të përgatisni vetë një stampë të thjeshtë me mjetet që keni mbi tryezë. Stampat përdoren jo 

vetëm në rroba, por edhe në letër, në materiale të ndryshme, metal, dru etj. 

Hapi II. Veprimtari e drejtuar
Nisim procedurën e formimit të stampës. Me një thikë, 
vetë mësuesja ndan pataten në dy pjesë për të gjithë nxënësit. 
Udhëzojmë se me kunjin e drurit mbi patate do të vizatojmë 
një figurë, si: ylli, katrori, trekëndëshi, lule etj. Pasi e keni 
vizatuar brenda figurës, do të gërvishtni pataten me thikë 
plastike duke hequr copa të vogla. Mundohuni që forma të 
mos prishet që stampa të dalë sa më e bukur.
Nxënësit vizatojnë dy modele të ndryshme në të dyja 
gjysmat e patates. 

Hapi III. Vëzhgim komente
Patatja modeluar dhe përfunduar lihet në raftin e klasës për t’u tharë që herën tjetër të bëhet stampimi.  
Nxënësit vëzhgojnë stampat e secilit dhe flasin rreth tyre duke marrë përvojë nga njëri-tjetri. 

Vlerësimi: 
- Përdorimi i mirë i mjeteve të punës. 
- Modelimi i bukur i stampës. 
- Zgjedhja e modelit.  

Fusha: Arte Lënda: Art pamor Shkalla: I Klasa: I
Tema mësimore: Krijimi me anë të stampave Situata e të nxënit:

Përdorim stampat për të krijuar figuracione të 
ndryshme

Rezultatet e të nxënit sipas kompetencave të 
fushës sipas temës mësimore
Nxënësi/ja: 
- përdor stampën e krijuar vetë për të stampuar;
- krijon figuracione e dekore me anë të stampimeve në 
letër;
- jep ide dhe mendime për krijimin e tij dhe të shokëve.

Koncepte kyç:
- stampë
- dekor
- krijim

Burimet:  libri i nxënësit, stampa me patate, bojë e 
lëngshme, akuarel, letër vizatimi, lapustila. 

Lidhja me fushat e tjera ose me temat 
ndërkurrikulare:
Matematikë
Gjuhë shqipe

Metodologjia dhe veprimtaritë e nxënësve 
Diskutim paraprak, imagjinatë e drejtuar, vëzhgim komente

Organizimi i orës së mësimit

Hapi I. Diskutim paraprak
Mësuesi/ja përgatit mjetet për të filluar punën. Çdo nxënës ka në tryezën e tij letrën e vizatimit, stampën e 
përgatitur më parë, lapustila, bojë, akuareli. Veprimet do të kryhen sipas radhës që thotë mësuesi/ja. 
Diskutohet dhe udhëzohet nga mësuesi/ja se në fillim duhet të keni në mendje çfarë do të krijojmë. Pastaj 
lyejmë me bojë stampën dhe e vendosim mbi letër.

Hapi II. Imagjinatë e drejtuar
Meqë stampat janë të ndryshme edhe krijimet do të jenë të ndryshme. 
Stampat me yje i ngjyrosin me ngjyrë të verdhë dhe i stampojnë disa herë në fletë. Pastaj ngjyrosni qiellin 
me lapustil blu. 
Stampat me varkë. Në fillim bëjmë në fletë disa vija të lakuara si valë deti dhe pastaj stampojmë disa varka 
me ngjyra të ndryshme mbi valë. 
Stampat me katrorë ose trekëndorë - bashkëpunojnë me shokun dhe formojmë shtëpi. 
Stampat me lule formojnë një lulishte të vogël gjethet dhe kërcejtë bëhen me lapustila. 

Hapi III. Vëzhgim, komente
Nxënësit vëzhgojnë krijimet e tyre dhe bëjnë shpjegime e komente për punën e tyre dhe të shokut. 

Vlerësimi: 
- Për përdorimin e stampave. 
- Për mënyrën e kompozimit.

Fusha: Arte Lënda: Art pamor Shkalla: I Klasa: I
Tema mësimore: Qilimi me thurje (1) Situata e të nxënit:

Letra me ngjyra në procesin krijues
Rezultatet e të nxënit sipas kompetencave të fushës sipas 
temës mësimore
Nxënësi/ja: 
- zgjedh letrën me ngjyrën e preferuar për të përgatitur shiritat 
për thurje;
- vijëzon me laps dhe pret me gërshërë shiritat;
- shpjegon mënyrën e përgatitjes së shiritave.

Koncepte kyç:
- letër me ngjyra 
- thurje
- qilim

Burimet:  libri i nxënësit, letër punë dore me ngjyra, gërshërë, 
laps, vizore, karton. 

Lidhja me fushat e tjera ose me temat 
ndërkurrikulare:
Gjuhë shqipe
Qytetari

Metodologjia dhe veprimtaritë e nxënësve 
Bisedë, punë e drejtuar, komente, diskutim

Organizimi i orës së mësimit
Hapi I. Bisedë
Në tabelë keni vendosur disa foto 
me ngjyra, ku tregohen ambiente 
shtëpie të shtruara me qilima. 
Ku përdoren qilimat? 

 A keni ju qilima në shtëpinë tuaj?
- Çfarë ngjyrash shikoni te ky qilimi në figurë? 
- Si do të pëlqente ty një qilim me një ngjyrë apo me ngjyra të kombinuara.

Tregohet pak histori për punishtet e qilimave dhe tezgjahun që punonin dikur gjyshet tona. Qilimi thurej me fije.
- A keni dëshirë të thurni një qilim me letër?

Më parë duhet të përgatisim shiritat. 

Hapi II. Punë e drejtuar
Udhëzohen nxënësit që, me laps dhe vizore, të heqin vija nga ana e mbrapse e letrës. Pastaj i presim shiritat 
priten me ngjyra të ndryshme. 
Pastaj përgatitet baza ku do të futen shiritat prej letre ose mirë është prej kartoni. 
-Vijat nuk priten deri në fund, por lihen nga 2 cm pa u prerë, që shiritat të mos dalin.
Pasi janë përgatitur këto lihen në dosje për t’u përdorur orën e dytë të thurjes së qilimit. 

Hapi III. Komente-diskutime
Nxënësit vëzhgojnë se sa drejt i kanë prerë ata shiritat dhe cilat ngjyra kanë zgjedhur, a janë të kombinuara.

Vlerësimi: 
- Përdorimi i mirë i mjeteve, gërshërë, laps, vizore. 
- Zgjedhja e kombinimit të ngjyrave.

Fusha: Arte Lënda: Art pamor Shkalla: I Klasa: I
Tema mësimore: Qilimi me thurje Situata e të nxënit:

Përdorimi i letrës për të krijuar objekte të 
ndryshme.

Rezultatet e të nxënit sipas kompetencave të fushës sipas 
temës mësimore: 
Nxënësi/ja: 
- bën thurje të thjeshta me letra me ngjyra të theksuara;
- ndërthur me kujdes shiritat e letrës për të realizuar qilimin;
- diskuton për ngjyrat e zgjedhura dhe realizimin e qilimit me 
thurje. 

Koncepte kyç:
- thurje
- qilim 
- kombinim

Burimet:  libri i nxënësit, letër punë dore me ngjyra, gërshërë, 
ngjitës, karton. 

Lidhja me fushat e tjera ose me temat 
ndërkurrikulare:
Gjuhë shqipe
Qytetari

Metodologjia dhe veprimtaritë e nxënësve 
Bisedë, veprimtari e drejtuar, komente diskutimi

Organizimi i orës së mësimit

Hapi I. Bisedë
Udhëzohen nxënësit që secili të vendosë para tij mbi bankë mjetet e punës, të cilat i kemi përgatitur në orën e 
parë të artit pamor. Siguroheni që çdo nxënës i ka mjetet e nevojshme, kartonin e prerë me vija, shiritat e letrës 
ngjitës dhe gërshërë. Atëherë sot do të përfundojmë thurjen e qilimit me shirita letre. 

Hapi II. Veprimtari e drejtuar
Marrim në dorë kartonin që e kemi prerë me shirita të pandarë. Manipulojmë me gishta prerjet e kartonit për të 
futur shiritin e letrës. Shiriti futet në të gjitha prerjet e kartonit duke e lakuar lart-poshtë. Shiriti i dytë nuk futet 
si i pari, por ndryshon drejtimi dhe kështu fillojnë të duken katrorët e parë në qilim. Kështu vazhdohet me të 
gjithë shiritat derisa plotësohet sipërfaqja. 
Në mbarim shiritat përthyhen nga poshtë dhe ngjiten me ngjitës. Qilimi merr formë të rregullt.
Ngjyrat janë zgjedhur të kombinueshme ose në kontrast ndoshta edhe me ndihmën e mësuesit/es. 

Hapi III. Komente, diskutime
Nxënësit vëzhgojnë krijimet e njëri-tjetrit dhe tregojnë për punën e tyre, por gjejnë edhe gabimet e shokëve. 
P.sh., ata që i kanë futur shiritat të gjitha në një vend. 
Vlerësohet nxënësi për vëmendjen e treguar për të ndjekur ritmin e punës. Kombinimi i ngjyrave dhe thurja e 
saktë e qilimit.

Fusha: Arte Lënda: Art pamor Shkalla: I Klasa: I

Tema mësimore: Motivi: Retë në qiell Situata e të nxënit:
Sipas rastit

Rezultatet e të nxënit sipas kompetencave të fushës sipas 
temës mësimore:
Nxënësi/ja: 
- dallon elementin e përdorur në motivet e dhëna;
- realizon motivin e dhënë duke e përsëritur në krijimin e tij;
- bën komente rreth krijimit të tij dhe të shokëve. 

Koncepte kyç:
- motiv
- re 
- qiell
- aplikacion

Burimet:  libri nxënësit, pamje e foto ku bien në sy retë në 
qiell, letër me ngjyra, gërshërë, ngjitës, plastelinë.  

Lidhja me fushat e tjera ose me temat 
ndërkurrikulare:
Gjuhë shqipe
Dituri natyre

Metodologjia dhe veprimtaritë e nxënësve 
Bisedë, imagjinatë e drejtuar, vëzhgime, diskutime

Organizimi i orës së mësimit
Hapi I. Bisedë
Pamjet e vendosura në tabelë e nxisin nxënësin për të folur. 

- Çfarë shikoni në foto? Çfarë ngjyre ka qielli? 
- Çfarë ngjyrë janë retë? Si formohen retë. Nga vjen shiu?
- Kur ka re më shumë në verë apo në dimër. 
- Çfarë ngjyre kanë retë në verë? Pse? Çfarë forme kanë retë?
- Si janë të vendosura retë në qiell? (njëra pas tjetrës)

Objektet në natyrë pothuajse të ngjashme dhe të vendosura njëra pas tjetrës krijojnë një motiv. Elementi që 
krijon motivin janë retë. 

Hapi II. Imagjinatë e drejtuar
Nxënësit ndahen në dy grupe sipas materialeve që disponojnë. Një grup do të punojë me letra me ngjyra, 
tjetri me plastelinë. 

Grupi I. Në fletën e bardhë dhe gri do të vizatojmë retë duke përdorur vijat e lakuara dhe të mbyllura me 
laps, tre të bardha, 3 gri. I presim me gërshërë.
Pastaj në fletën ngjyrë blu, mendohet se është qielli i ngjisin këto re njëra pas tjetrës duke krijuar një motiv të 
caktuar. 
Sipas dëshirës, nxënësi mund të shtojë edhe elemente të tjera, si: hëna, yje, poshtë në horizont, ndonjë mal 
ose shtëpi, pemë të prera me letër me ngjyrë. 

Grupi 2. Në fillim do të modelohen retë me plastelinë me ngjyre të bardhë dhe gri, e të tjera sipas dëshirës. 
Plastelina hapet me gishta dhe pastaj vendoset mbi letrën ngjyrë blu. Retë vendosen në radhë njëra pas 
tjetrës. Po përsëri me plastelinë nxënësit mund të shtojë elemente si grupi i parë. 

Hapi III. Vëzhgim, komente
Nxënësit vëzhgojnë të lirë krijimet njëri-tjetrit dhe komentojnë dhe shpërndajnë përvojën e tyre, duke spikatur 
dhe pëlqimi i punës më të bukur dhe përsëritja e motivit në mënyrë të rregullt ose jo.

Vlerësimi: 
- Përdorimi i mirë i mjeteve të punës. 
- Krijimi i bukur e estetik i motivit.

Fusha: Arte Lënda: Art pamor Shkalla: I Klasa: I
Tema mësimore: Ilustrim i një përralle, sipas fantazisë Situata e të nxënit:

Personazhi im i preferuar
Rezultatet e të nxënit sipas kompetencave të fushës sipas 
temës mësimore
Nxënësi/ja: 
- kujton përrallat e lexuara dhe zgjedh personazhin e 

preferuar;
- krijon me fantazi personazhin e dëshiruar duke shtuar 

elemente nga vetja;
- komenton krijimin e tij dhe të shokëve. 

Koncepte kyç:
- ilustrim
- penel 
- fantazi

Burimet:  libri i nxënësit, letër vizatimi, lapustila, modele 
ilustrimi, lapsa, gomë, libra me përralla  

Lidhja me fushat e tjera ose me temat 
ndërkurrikulare:
Gjuhë shqipe
Qytetari

Metodologjia dhe veprimtaritë e nxënësve 
Diskutim paraprak, imagjinatë e drejtuar, turi i galerisë

Organizimi i orës së mësimit
Hapi I. Diskutim paraprak
Mësuesi/ja e ka mbushur tabelën me pamje të printuara nga përrallat në të njohura për fëmijë. 

Përqendroheni te përrallat shqiptare më shumë. Nëse do të ishte e mundur në sfond të ketë muzikë të 
ndonjë përralle, ose shfaqje në monitor sekuenca nga përralla të ndryshme. 
Nxiten nxënësit të flasin rreth përrallave të njohura për titullin dhe emrin e personazheve. Tregohen edhe 
pjesë të shkurtra ose përfundimi i përrallës.

Hapi II. Imagjinatë e drejtuar
Kur fëmijëve u vë përballë përrallat, dihet që më shumë flasin ata vetë, se mësuesi/ja. Dhe kështu del në pah 
dëshira dhe përzgjedhja e personazhit të dashur nga të gjithë nxënësit. I pyesin për personazhin e zgjedhur. 
Marrin përgjigjet: Princi, Borëbardha, Hirushja, Kësulëkuqja, Pinoku etj. 
Udhëzohen nxënësit të vizatojnë personazhin me laps pastaj ta ngjyrosin atë. Mund të shtoni elemente nga 
vetja sipas dëshirës dhe imagjinatës suaj. 

Hapi III. Komente. Turi i galerisë
Në përfundim nxënësit i vendosin punët në murin e klasës dhe bëjnë “Turin e galerisë”.
Secili bën komente për personazhin e zgjedhur dhe realizimi i krijimit me ngjyra. 
Tregon se çfarë ka shtuar ose si e ka imagjinuar ai personazhin e tij. 

Vlerësimi: vlerësohet për imagjinatën krijuese dhe realizimin e krijimit.   

Fusha: Arte Lënda: Art pamor Shkalla: I Klasa: I
Tema mësimore: Fëmijët në rresht Situata e të nxënit:

Rezultatet e të nxënit sipas kompetencave të fushës 
sipas temës mësimore 
Nxënësi/ja: 
- përshkruani vendosjen e fëmijëve në rresht në disa 
mënyra;
- vizaton me anë të vijave fëmijët në rresht duke përdorur 
imagjinatën;
- shpreh aftësi për të vlerësuar punën e tij dhe të shokëve. 

Koncepte kyç:
- rreshtim
- fëmijë
- koncert.

Burimet:  libri i nxënësit, letër vizatimi, lapustila, modele 
demonstrimi, lapsa.

Lidhja me fushat e tjera ose me temat 
ndërkurrikulare:
Gjuhë shqipe
Qytetari
Edukim fizik

Metodologjia dhe veprimtaritë e nxënësve 
Bisedë, imagjinatë e drejtuar, vëzhgim, komente

Organizimi i orës së mësimit

Hapi I. Bisedë
 Krijojmë situatën në klasë me unë të modeleve të demonstrimit në foto e pamje të fëmijëve në rresht.

- Çfarë shikoni në figurë? (nxënës në rresht)
- Ku janë rreshtuar ata? (para shkollës)
- Si rreshtohen në orën e edukimit fizik? (nga i gjati tek më i shkurtër)
- Si rreshtohet fëmijët në koncert? 

Ngremë një grup fëmijësh dhe demonstrojmë rreshtim të ndryshëm. (për dy, për një, gjysmë rrethi etj.)

Hapi II. Imagjinatë e drejtuar
Mund të jepen dy mënyra rreshtimi: Caktohen dy pika të baraslarguara në fletën e vizatimit, bashkohen me vijë 
të drejtë me vizore. Kjo vijë shërben si bazë për të vizatuar fëmijët në vijë të drejtë, për të dhënë konceptin e 
rreshtimit para shkollës. Vizatimi i rreshtimit në orën e edukimit fizik do të fillojë nga më i gjati tek më i shkurtri. 
Vizatimi i nxënësve në një koncert festiv etj. 
Vijat ndihmëse do ta ndihmojnë nxënësin në vizatimin e saktë të figurës. Por nxënësit lihen të lirë të zgjedhin 
vete temën: sepse fëmijët vihen në rresht edhe në koncerte e festivale, kur ecin në rrugë të organizuar, kur 
kalojnë në një rrugë të ngushtë etj.  
Pas vizatimit nxënësi ngjyros figurat sipas dëshirës së tij.

Hapi III. Vëzhgim komente
Nxënësit vëzhgojnë krijimet e tyre dhe bëjnë komente për to. Si e keni emërtuar krijimin, çfarë ngjyrash ke 
përdorur etj.

Vlerësimi: 
- Realizimi i renditjes së figurave njëra pas tjetrës. 
- Vizatimi i saktë i figurës së fëmijëve. 
- Ngjyrosja e bukur. 

Detyrë: Punoni “Zogjtë në shtegtim”.

Fusha: Arte Lënda: Art pamor Shkalla: I Klasa: I
Tema mësimore: Lulet dhe fluturat Situata e të nxënit:

Lulet dhe fluturat në imagjinatën tonë

Rezultatet e të nxënit sipas kompetencave të fushës sipas 
temës mësimore
Nxënësi/ja: 
- dallon format dhe ngjyrat në natyrë dhe të objekteve përreth;
- përdor elementet lule dhe flutura për të realizuar një krijim;
- jep mendime dhe ide për krijimin e tij dhe të shokëve. 

Koncepte kyç:
- krijim 
- lule
- flutura

Burimet: libri i nxënësit, letër vizatimi, lapustila, akuarel, 
modele demonstrimi.

Lidhja me fushat e tjera ose me temat 
ndërkurrikulare:
Gjuhë shqipe
Dituri natyre

Metodologjia dhe veprimtaritë e nxënësve 
Bisedë, imagjinatë e drejtuar, turi i galerisë.

Organizimi i orës së mësimit

Hapi I. Bisedë
Vendosni në sfond një melodi ose këngë që ka brenda qetësi dhe rrëfim: Kënga e zogjve, kënga e stinëve etj. 
Modelet e demonstrimit janë vendosur në tabelë me pamje lulesh e fluturash të llojeve të ndryshme.
Bisedohet me nxënësit për ngjyrat dhe format e luleve dhe të fluturave. 

- Kur çelin lulet? 
- Kur dalin fluturat në natyrë?
- Si i kanë ato krahët? 

Demonstrohet vizatimi në tabelë i fluturës duke përmendur format e krahëve dhe të trupit të saj, ngjyrat e 
larmishme në krahët e saj. 
Po kështu vizatohen edhe lulet duke krijuar kështu një peizazh të vogël pranveror. Tashmë nxënësi e kupton 
se si do të bëj krijimin e tij. 

Hapi II. Imagjinatë e drejtuar
Udhëzohen nxënësit të krijojnë me vizatim lulet dhe me laps dhe pastaj hidhen ngjyrat. 
Ngjyrat do të përdoren sipas dëshirës akuarele për të realizuar saktë krijimin. 

Hapi III. Turi i galerisë. Komente
Vendosen punët në murin e klasës dhe nxënësit bëjnë “Turin e galerisë”. Bëhen vëzhgime dhe komente për 
krijimet nga vetë nxënësit. 

Vlerësimi: 
Vizatimi i saktë i elementeve.
Imagjinata më e bukur në krijim. 

Fusha: Arte Lënda: Art pamor Shkalla: I Klasa: I
Tema mësimore: Forma të thjeshta me plastelinë Situata e të nxënit:

Figura e një kafshe apo zogu. Tekstura 
me gërvishtje

Rezultatet e të nxënit sipas kompetencave të fushës sipas 
temës mësimore
Nxënësi/ja: 
- modelon me plastelinë formën e një kafshe apo zogu;
- punon teksturën e trupit me anë të gërvishtjes;
- jep ide dhe mendime për krijimin e tij dhe të shokut. 

Koncepte kyç:
- modelim
- kafshë
- zog 
- teksturë

Burimet: libri i nxënësit,  letër A4, plastelinë, kunja druri, 
modele demonstrimi

Lidhja me fushat e tjera ose me temat 
ndërkurrikulare:
Gjuhë shqipe
Dituri natyre

Metodologjia dhe veprimtaritë e nxënësve 
Diskutim paraprak, veprimtari e drejtuar, vëzhgim, komente.

Organizimi i orës së mësimit

Hapi I. Diskutim paraprak
Mbi tryezë apo në vend të dukshëm mësuesi/ja vendos figura kafshësh prej lodre edhe zogj. Gjithashtu edhe 
foto të tjera për të krijuar situatën e të nxënit.

- Ju fëmijë i doni shumë kafshët dhe dini si të kujdeseni për to. 
- Cili prej jush ka kafshë në shtëpi? 
- Si quhet? Me çfarë e ushqen? 
- A del shëtitje me të? 
- Si kujdesesh ti për të?

 Po kështu mësuesi/ja pyet edhe për zogjtë. 
Përshkruhen kafshë të preferuara edhe nga pamja fizike, trupi, lëkura, koka, hunda, goja, shpendë etj. 

Hapi II. Veprimtari e drejtuar
Udhëzohen nxënësit për të punuar me plastelinë formën e një kafshë ose të një zogu që dëshiron.
Merret plastelina dhe ngjishet me duar derisa i jep formën e një sfere. Pastaj me kunjin e drurit dhe me gishtat 
e modelon hundën, veshët dhe me kunj gërvisht pjesën e syve të gojës dhe punon me gërvishtje pjesën e 
gëzofit te kafshët. 
Ndërsa te zogu bën sqepin me duar dhe gërvisht me kunj sytë, vizaton pendët etj. Çdo nxënës shfrytëzon 
përvojën e tij gjatë punës individuale.

Hapi III. Vëzhgim, komente
Nxënësit vëzhgojnë krijimet e njëri-tjetrit dhe bëjnë komente për vete dhe për shokët për ngjashmërinë e 
modelimit me origjinalin. 

Vlerësohet: 
- Për modelimin e bukur të një figure kafshe. 
- Përdorimi i saktë i mjeteve të punës.  

Fusha: Arte Lënda: Art pamor Shkalla: I Klasa: I
Tema mësimore: Mjedisi ku unë jetoj. Krijim Situata e të nxënit:

Unë formohem dhe rritem në mjedisin tim

Rezultatet e të nxënit sipas kompetencave të 
fushës sipas temës mësimore
Nxënësi/ja: 
- përshkruan mjedisin ku jeton dhe formohet;
- krijon një punë artistike duke u mbështetur në 
përvojën e tij;
- shpjegon lidhjen me artet dhe disiplinave të tjera në 
jetën e përditshme.

Koncepte kyç:
- krijim
- lagje
- mjedis

Burimet:  libri i nxënësit, letër A4, plastelinë, kunja 
druri, modele demonstrimi

Lidhja me fushat e tjera ose me temat 
ndërkurrikulare:
Gjuhë shqipe
Qytetari

Metodologjia dhe veprimtaritë e nxënësve 
Bisedë paraprake, imagjinatë e drejtuar, vëzhgim, turi i galerisë

Organizimi i orës së mësimit

Hapi I. Bisedë paraprake
Duke lidhur bisedën me lëndën e qytetarisë, mësuesi/ja ftonnxënësit në bisedë për të identifikuar lagjen dhe 
mjedisin ku jetojnë. Emërtohen objektet përreth: shtëpia, shkolla, shëtitorja, kinemaja, rruga, parku i lodrave, 
lulishtja etj. 

- Cila pjesë e mjedisit ju pëlqen më shumë? Pse? 
Lihen nxënësit të shprehin të lirë mendimin  e tyre përvojat, dëshirat dhe imagjinatat për të ndryshuar diçka 
në mjedisin ku jeton për ta bërë jetën më të mirë. 

Hapi II. Veprimtari e drejtuar
Ju mund të bëni një krijim artistik duke u frymëzuar nga mjedisi përreth. Disa tema mund të flenë:
Në shëtitje “Në parkun e lodrave” shkolla ime, në rrugë, stinët, parku i liqenit etj. 
Nxënësit skicojnë me laps krijimin dhe pastaj bëjnë ngjyrosjen me lapustila. 
Mësuesi/ja jep ide në tabelë për të ndihmuar nxënësit. 

Hapi III. “Turi i galerisë”
Krijimet vendosen në murin e klasës dhe nxënësit bëjnë “Turin e galerisë”. Bëhen vëzhgime dhe komente 
për punën e tyre dhe të shokëve.

Vlerësimi: 
- Për vendosjen e saktë të elementeve në hapësirë. 
- Kompozimi i elementeve të krijimit dhe ngjyrosja e bukur.

Fusha: Arte Lënda: Art pamor Shkalla: I Klasa: I
Tema mësimore: Drita dhe hija tek një objekt. Vlera Situata e të nxënit:

Volumi dhe forma e një objekti

Rezultatet e të nxënit sipas kompetencave të fushës sipas 
temës mësimore 
Nxënësi/ja: 
- dallon dritën dhe hijen tek një objekt;
- kupton se drita dhe hija tregojnë volumin e objektit;
- tregon me vizatim vlerën e dritës dhe të hijes në një objekt.

Koncepte kyç:
- drita 
- hija
- vlera
- volum

Burimet:  libri i nxënësit, modele demonstrimi, shkumësa të 
trashë, letër vizatimi, lapsa të zinj, karbon ose pastel

Lidhja me fushat e tjera ose me temat 
ndërkurrikulare:
Gjuhë shqipe

Metodologjia dhe veprimtaritë e nxënësve 
Bisedë paraprake, imagjinatë e drejtuar, vëzhgim, komente

Organizimi i orës së mësimit

Hapi I. Bisedë, dëgjim i drejtuar
Mbi tryezë mësuesi/ja ka vendosur disa objekte të thjeshta, që i njohin dhe fëmijët, si: topi, kubi, shishe uji, 
filxhan çaji, mbajtëse lapsash etj. 
Objektet të jenë vendosur në vend të dukshëm nga syri i nxënësit dhe drita të jetë e mjaftueshme. Poshtë tyre 
të jetë shtruar një mbulesë e bardhë, sepse bën të mundur të duket qartë hija e objektit. Me këtë situatë të 
krijuar ftojmë nxënësit që të kuptojnë temën “Drita dhe hija”. 
Me majën e lapsit dhe duke prekur objektin ne shpjegojmë me fjalë të thjeshta dritën dhe hijen. 

- Pse objektet krijojnë hije, kur drita bie mbi të? 
- Çfarë vlere ka hija tek objekti. 

Vëreni topin gjysma është në dritë dhe gjysma në hije. Shikoni si shkrihet drita me hijen kur bashkohen, pse 
ditën hija është më e errët. Këto nuanca të hijes krijojnë volumin e objektit! Aty ku objekti shkëlqen më shumë 
aty bie drita më e fortë. 

Hapi II. Veprimtari e drejtuar
Për ta kuptuar më mirë udhëzojmë nxënësit të veprojnë në fletë me laps ose pastel dhe në tabela. 
Veçojmë një objekt si mbajtësja e lapsave. Udhëzojmë nxënësit si ta vizatojnë (zgjodhëm më të lehtën) dhe 
vetë e vizatojmë në tabelë. Tregojmë pjesën ku bie drita dhe pjesën ku bie hija. Me majën e lapsit fillojmë të 
bëjmë vija të holla e të lehta mbi vizatim që të krijojmë hije. Vijat shkrihen me njëra-tjetrën dhe forcohen aty ku 
hija është më e errët. 
Nxënësit imitojnë veprimet që bëjmë ne në tabelë.
Vërejmë se objekti lëshon hije edhe në sipërfaqen ku është vendosur. Fillojmë të vizatojmë hijen e tij.

Hapi III. Vëzhgim komente
Nxënësit shikojnë vizatimet e njëri-tjetri dhe kuptojmë se objekti merr formë kur punohet me dritë dhe hije.  
Secili tregon aftësitë e tij për të komentuar.

Vlerësim: 
- Kuptim i vlerës së dritës dhe hijes. 
- Vizatimi me dritëhije pak a shumë i saktë. 

Fusha: Arte Lënda: Art pamor Shkalla: I Klasa: I
Tema mësimore: Vazo zbukurimi, vizatim me dritëhije Situata e të nxënit:

Vlera e dritëhijes tek objektet

Rezultatet e të nxënit sipas kompetencave të fushës 
sipas temës mësimore
Nxënësi/ja: 
- kupton vlerën e dritëhijes te një objekt;
- vizaton me dritëhije një vazo zbukurimi;
- komenton dhe përcjell përvojë nëpërmjet vizatimit të tij.

Koncepte kyç:
- dritëhije
- volum
- formë

Burimet:  libri i nxënësit, modele demonstrimi, vazo të 
thjeshta zbukurimi, laps të zi ose pastel, letër vizatimi

Lidhja me fushat e tjera ose me temat 
ndërkurrikulare:
Gjuhë shqipe
Qytetari

Metodologjia dhe veprimtaritë e nxënësve 
Bisedë paraprake, veprimtari e drejtuar, vëzhgim, komente

Organizimi i orës së mësimit

Hapi I. Bisedë paraprake
Në mur janë ende vizatimet me dritëhije që punuam në orën e parë për të mësuar vlerën e dritës dhe hijes 
në një objekt. Rikujtojmë se si mësuam për të vizatuar hijen në një objekt me anë të vijave. Lihen nxënësit të 
shprehin njohuritë e tyre.

Hapi II. Veprimtari e drejtuar
E rëndësishme është që vazoja të vendoset në një vend të dukshëm për të gjithë nxënësit dhe të drita të bjerë 
mjaftueshëm.
Nxënësit marrin udhëzim si në fillim bëhet skica e vazos me laps, pasi je i sigurt se e ke vizatuar saktë fillon 
të hedhësh hijen me anë të vijave. 
Krijohet relaks me një muzikë të lehtë në sfond dhe nxënësit punojnë me dëshirë duke zbatuar rregullat që 
tashmë i kemi mësuar për dritëhijen. 

Hapi III. Komente. Vëzhgime
Vendosen punët në murin e klasës. Nxënësit vëzhgojnë dhe bëjnë komente për arritjen e dritëhijes në vazon 
e zbukurimit. 

Vlerësimi: 
- Vizatimi i saktë i formës së vazos. 
- Realizimi me dritëhije i vizatimit.

Fusha: Arte Lënda: Art pamor Shkalla: I Klasa: I
Tema mësimore: Vepra arti, në kohë të ndryshme. 
Nata me yje “V. Van Gog”

Situata e të nxënit:
Vlerat e artit tregojnë kulturën dhe zhvillimin e një vendi

Rezultatet e të nxënit sipas kompetencave të 
fushës sipas temës mësimore 
Nxënësi/ja: 
- përshkruan me fjalë të thjeshta një vepër arti;
- dallon në vepër, teknikën, ngjyrat, vijat, formën e 
elementeve;
- imiton piktorin duke vizatuar elemente  nga vepra e tij.

Koncepte kyç:
- Vizatim
- Teknikë
- Pikturë
- Ngjyrë parësore
- Ngjyrë dytësore

Burimet:  libri i nxënësit, model demonstrimi i 
zmadhuar, letër vizatimi, lapustila

Lidhja me fushat e tjera ose me temat 
ndërkurrikulare:
Gjuhë shqipe
Dituri natyre

Metodologjia dhe veprimtaritë e nxënësve 
Bisedë e ilustruar, analizë e veprës, marrëdhëniet pyetje-përgjigje, veprimtari e drejtuar

Organizimi i orës së mësimit
Hapi I. Bisedë e ilustruar
Mësuesi/ja i njeh nxënësit me piktorin Van Gog dhe veprën e tij për të cilën do të flasim. Lihen nxënësit disa 
minuta për të vëzhguar me kujdes pikturën e zmadhuar në tabelë.
   
Vinsent Van Gog është një 
nga piktorët më të famshëm në botë.
Ai ka pikturuar shumë në natyrë. 
Ai dallohet për përdorimin 
e ngjyrave të ndezura në pikturë. 

Hapi II. Analizë e veprës. Marrëdhëniet pyetje-përgjigje
Kjo figurë paraqet veprën e Vinsent Van Gogut “Nata me yje” (Piktura e parë më lart).

- Çfarë ju bëjnë përshtypje kur e shikon këtë pikturë?
- Cilat janë ngjyrat që ju bien në sy më shumë?
- Cilat janë elementet e përdorur në këtë pikturë? (hënë, yje, pemë, shtëpi). 
- Emërtoni disa lloje vijash që ka përdorur piktori. (rrethore, harkore, lakuar)
- Çfarë ju pëlqen më shumë tek kjo pikturë? 
- Më shumë janë përdorur ngjyrat blu e verdhë të cilat bëjnë kontrast me njëra-tjetrën. 
- Ju a keni parë ndonjëherë natë me yje dhe me hënë? 
- Pse ju pëlqen? Piktori ka pikturuar qytetin e tij. Po ju doni të imitoni piktorin?

Hapi III. Veprimtari e drejtuar
a. Vizatoni në fletë yje dhe hënë dhe ngjyrosni ato. 
b. Mund të prisni yje e hënë me letër të verdhë dhe ngjiti ato në letër blu. 
c. Me anë të stampave të përgatitura më parë stampojmë yje në fletë blu. 

Dhamë variante që mësuesi/ja të bëjë në varësi të kohës, që edhe mund t’i lërë detyrë shtëpie.

Vlerësohet: 
- Dëgjimi i vëmendshëm i nxënësve. 
- Komenti dhe pyetjet që bëjnë nxënësit. 
- Realizimi i një versioni duke imituar piktorin.

Fusha: Arte Lënda: Art pamor Shkalla: I Klasa: I
Tema mësimore: Format natyrore dhe gjeometrike Situata e të nxënit:

Dallimi dhe përcaktimi në natyrë i 
formave natyrore e gjeometrike

Rezultatet e të nxënit sipas kompetencave të fushës sipas 
temës mësimore 
Nxënësi/ja: 
- njeh dhe përcakton ndryshimet mes formave natyrore dhe 
gjeometrike;
- ilustron format natyrore dhe gjeometrike me shembuj nga natyra;
- krahason dhe jep ide për format natyrore dhe gjeometrike në 
krijimin e tij e të shokëve.

Koncepte kyç:
- forma gjeometrike
- forma natyrore

Burimet: libri i nxënësit, letër vizatimi, letër me ngjyrë, lapustila, 
gërshërë, ngjitës, modele demonstrimi

Lidhja me fushat e tjera ose me 
temat ndërkurrikulare:
Gjuhë shqipe
Matematikë

Metodologjia dhe veprimtaritë e nxënësve 
Diskutim paraprak, veprimtari e drejtuar, vëzhgime, komente

Organizimi i orës së mësimit

Hapi I. Diskutim paraprak
Krijohet situata me mjete demonstrimi të vizatuara në tabelë ose me letër, forma natyrore dhe gjeometrike.
Mësuesi/ja udhëzon nxënësit që të përcaktojnë ndryshimin midis formave gjeometrike dhe natyrore.

Format natyrore i ka krijuar natyra. Këto forma janë të ndryshme nga format gjeometrike.
Figurat gjeometrike janë forma të rregullta dhe janë krijuar nga dora e njeriut.

Hapi II. Veprimtari e drejtuar
Udhëzohen nxënësit të vizatojnë me vizore format gjeometrike, si: katror, drejtkëndor, rrethor, trapez të 
madhësive të ndryshme. Pastaj i presim me gërshërë dhe i ngjisim në fletë me ngjyrë. Po kështu vizatojmë 
forma gjeometrike pema, lulja, zogu, flutura etj. Më pas i presin dhe i ngjisin në letër me ngjyrë. Në këtë 
mënyrë bëjmë krahasimin dhe dallimin e formave të ndërtuara vete.

Hapi III. Vëzhgim komente
Nxënësit vëzhgojnë punët e njëri-tjetrit dhe tregojnë për format e prera dhe llojin e tyre.

- Ku jeni njohur ju me format gjeometrike? (në matematikë)
- Ku ndryshon forma e katrorit nga forma e gjethes? 

Detyrë: Ndërtoni shtëpinë me forma të prera. 

Vlerësimi: 
- Dallimi midis formës gjeometrike dhe natyrore. 
- Komenti rreth tyre dhe dallimi në natyrë.

mali

Format natyrore

flutura lule

fruta pemë

gjethe rrethi

Format gjeometrike

katrori trapezi

drejtkëndori trekëndori

pesëkëndëshi

Fusha: Arte Lënda: Art pamor Shkalla: I Klasa: I
Tema mësimore: Krijim. Natyrë e qetë me fruta Situata e të nxënit:

Frutat janë të ndryshme kanë formë dhe 
ngjyrë

Rezultatet e të nxënit sipas kompetencave të fushës sipas 
temës mësimore 
Nxënësi/ja: 
- emërton fruta të llojeve të ndryshme duke i përshkruar nga 
forma dhe ngjyra; 
- vizaton një natyrë të qetë më fruta;
- përdor lloje vijash për të vizatuar më shumë se një formë;
- komenton krijimin e tij dhe të shokëve.

Koncepte kyç:
- natyrë e qetë
- fruta 
- formë
- volum

Burimet:  libri i nxënësit, letër vizatimi, laps, gomë, lapustila, 
model demonstrimi (fruta)

Lidhja me fushat e tjera ose me temat 
ndërkurrikulare:
Gjuhë shqipe
Dituri natyre

Metodologjia dhe veprimtaritë e nxënësve 
Diskutim paraprak, veprimtari e drejtuar, turi i galerisë

Organizimi i orës së mësimit

Hapi I. Diskutim paraprak
Mësuesi/ja udhëheq nxënësit për të folur rreth situatës së dhënë, e krijuar nga mjedisi, si: frutat në tavolinë, 
modeli i përgatitur.

- Emërtoni frutat që shihni, si dhe të tjera që njihni vetë. 
- Çfarë dini ju për frutat? 

Kështu nxiten nxënësit që të përshkruajnë frutat që kanë në tryezë nga forma dhe ngjyra. 

Kujtojmë që fruta ka volum dhe në të krijohet dritëhija, që nxënësit e kanë përmendur më parë në arte. 

Hapi II. Veprimtari e drejtuar
Mësuesi/ja udhëzon nxënësit të punojnë. 

- Me laps do të filloni të vizatoni ashtu siç i shikoni frutat mbi tavolinë, molla, dardha, rrushi, kumbulla etj., 
pranë njëri-tjetrit. Me gomë do të prisni vijat e tepërta. Përdorni lloje vijash për të dhënë formë frytit. 

- Pasi jeni të sigurt për vizatimin filloni të ngjyrosni me lapustila. Mos harroni aty, ku bie hija, ngjyra është 
më e errët. Nxënësit punojnë sipas udhëzimeve dhe përfundojnë punën.

- Frutat mund të jenë vendosur edhe në një pjatë të sheshtë që forma të duket sa më e rregullt. 

Hapi III. Turi i galerisë
Krijimet vendosen në murin e klasës dhe nxënësit “Turin e galerisë”. Ata vëzhgojnë dhe bëjnë komente për 
krijimin e tyre dhe të shokëve. 

Vlerësimi: 
Vizatimi i bukur i frutave duke iu afruar realitetit. 
Ngjyrosja me ngjyra të përziera për të krijuar volumin e frytit. 

         Frutat

kanë formëkanë fara

hahen
kanë shije

kanë ngjyra

Fusha: Arte Lënda: Art pamor Shkalla: I Klasa: I
Tema mësimore: Skulpturë e butë me tekstile Situata e të nxënit:

Krijojmë me mjete rrethanore

Rezultatet e të nxënit sipas kompetencave të fushës sipas 
temës mësimore 
Nxënësi/ja: 
- di të japë pëlqimin e tij për një lodër të preferuar;
- krijon një skulpturë të butë me çorape e mjete rrethanore;
- tregon për krijimin e tij dhe stilin e të punuarit.

Koncepte kyç:
- skulpturë
- tekstile

Burimet:  libri i nxënësit, modele demonstrimi, çorape e vogël, 
rërë ose pambuk, lapustila, fjongo, gërshërë

Lidhja me fushat e tjera ose me temat 
ndërkurrikulare:
Gjuhë shqipe

Metodologjia dhe veprimtaritë e nxënësve 
Diskutim paraprak, imagjinatë e drejtuar, vëzhgim, komente

Organizimi i orës së mësimit
Hapi I. Diskutim paraprak
Zhvillohet një bisedë me nxënësit për lodrat e tyre. 
Mësuesi/ja: Besoj se në shtëpitë tuaja keni shumë lodra të llojeve të ndryshme. 

- Kush ua blen lodrat?
- Kur bëhen dhurata? 
- Cilat lodra ju pëlqejnë më shumë? 
- A keni ju një lodër të preferuar? 
- Sa ditëlindje keni festuar?
- Si mendoni, të krijojmë vetë një lodër?

Hapi II. Imagjinatë e drejtuar
Mësuesi/ja: Shikoj që të gjithë ju i keni mjetet e nevojshme mbi tavolinë. Ne do të krijojmë një skulpturë të butë 
me çorapë e sende të tjera.

- A keni parë ju skulptura? 
- Si quhet ai që bën skulptura? 
- Çfarë forme kanë skulpturat? (3D). Ju me çfarë bëni skulpturë? (plastikë)
- Ku ndryshon skulptura nga piktura? (balt, gur, ngjyra)

Mbushim çorapin me (rërë) ose oriz, ose pambuk). Pasi e mbushim deri te fundi, e lidhim fort me një  thembrën 
për të formuar kokën e kukullës, thembrën.
Duhet ta shikojmë që te thembra e çorapit të ketë mjaftueshëm rërë që koka të dalë e rrumbullakët. 
Mbi fije lidhim një fjongo sipas dëshirës.
Pastaj e vendosim kukullën në tavolinë dhe me lapustila vizatojmë tiparet e fytyrës. 
Te trupi vizatojmë komsa dhe forma të tjera për të krijuar veshjen. Anash mund të vizatojmë krahët.
Në fund (bazament) vizatohen këpucët. Mbi kokë mund të vendosim fije të tjera si flakë ose të ngjyrosim 
pjesën e çorapit.  

Hapi III. Vëzhgim, komente
Ekspozohen kukullat në banka dhe nxënësit vëzhgojnë e bëjnë komente. Secili ka përdorur imagjinatën dhe 
stilin e tij duke shtuar elemente të ndryshme.

Vlerësimi: Për saktësinë e modelimit dhe elementeve shtesë nga imagjinata. 

Fusha: Arte Lënda: Art pamor Shkalla: I Klasa: I
Tema mësimore: Simetria Situata e të nxënit:

Figura dhe objekte simetrike në natyrë
Rezultatet e të nxënit sipas kompetencave të fushës 
sipas temës mësimore
Nxënësi/ja: 
- dallon figura dhe objekte simetrike në natyrë;
- vizaton figura simetrike në letër;
- shpjegon se figura simetrike ka dy pjesë të barabarta.

Koncepte kyç:
- simetri
- pjesë të barabarta

Burimet:  libri i nxënësit, letër vizatimi, laps, vizore, 
lapustila, gërshërë, modele demonstrimi

Lidhja me fushat e tjera ose me temat 
ndërkurrikulare:
Gjuhë shqipe
Matematikë

Metodologjia dhe veprimtaritë e nxënësve 
Diskutim paraprak, veprimtari e drejtuar, vëzhgim, komente

Organizimi i orës së mësimit

Hapi I. Diskutim paraprak
Mësuesi/ja ka krijuar situatën në klasë me anë të figurave të ndryshme që janë dhe simetrike dhe jo simetrike. 
Gjithashtu, edhe nxënësit kanë mjetet e tyre në tryezë. Aktivizohen nxënësit në bisedë rreth figurave simetrike, 
të cilat janë njohur në orën e matematikës. Nxënësit emërtojnë disa objekte përreth, si: gjethja, molla, katrori, 
drejtkëndëshi. Mësuesi/ja shpjegon se vijë simetrike kanë edhe format natyrore edhe gjeometrike.
Vizatohen në tabelë disa forma, duke marrë shembuj nga nxënësit. 
Figurat simetrike kanë dy anë të barabarta.

Hapa II. Veprimtari e drejtuar
Në fletën që keni mbi tryezë do ta vizatojmë me dorë të lirë, me lapustila disa figura që janë simetrike. Figurat 
do të marrim nga natyra.
Kërkojmë që nxënësit të thonë të parët shembuj:

- Zgjatni duart përpara, bashkoni dy pëllëmbët me njëra-tjetrën a janë të barabarta? 
- Vizatoni dritaret e shkollës janë simetrike? 
- Vijat e bardha në rrugë, rrotat e makinës, rrotat e biçikletës, dy sytë e shokut, krahët e fluturës, krahët e 

zogut etj. 
Nxënësit bëjnë vizatime të thjeshta vetëm skicë. 
Tani merrni një letër tjetër dhe paloseni. Në njërën anë vizatoni formën e zemrës të plotë.
Veproni kështu edhe me gjethen, katrorin, rrethin, drejtkëndorin etj. Format e prera ngjiten në fletë me ngjyrë. 

Hapi III. Vëzhgim, komente
Lihen nxënësit të lirë të vëzhgojnë punët e skicat e njëri-tjetrit. Secili gjen gabimet e shokut dhe di të dallojë 
simetrinë e saktë. 

Vlerësimi: 
- për dallimin e figurave simetrike;
- për krijimin e figurave simetrike. 

Fusha: Arte Lënda: Art pamor Shkalla: I Klasa: I
Tema mësimore: Format gjeometrike në krijim Situata e të nxënit:

Format gjeometrike janë kudo në natyrë

Rezultatet e të nxënit sipas kompetencave të fushës 
sipas temës mësimore 
Nxënësi/ja: 
- njoh dhe di të numërojë format gjeometrike;
- krijon figuracione të ndryshme me anë të formave 
gjeometrike;
- përdor mirë mjetet e punës për të prerë dhe ngjitur letrën.

Koncepte kyç:
- forma gjeometrike
- krijim

Burimet:  libri i nxënësit, letër më ngjyra, gërshërë, 
forma gjeometrike (kartoni ose petëza), ngjitëse, modele 
demonstrimi

Lidhja me fushat e tjera ose me temat 
ndërkurrikulare:
Gjuhë shqipe
Matematikë

Metodologjia dhe veprimtaritë e nxënësve 
Diskutim paraprak, veprimtari e drejtuar, vëzhgim, komente

Organizimi i orës së mësimit
Hapi I. Diskutim paraprak
Mësuesi/ja ka përgatitur situatën e të nxënit me forma e modele të ndryshme. Me katror me ngjyra ka prerë 
forma gjeometrike si      etj. dhe i ka ekspozuar. Nxënësit flasin rreth tyre duke treguar formën, 
brinjët, këndet etj. 

- Çfarë mund të formojmë ne me këto forma? 
- Emërtoni objekte që kanë formë    ose   ose  ose  .

Pra ju i gjetët këto forma kudo në natyrë. 
Atëherë ju mund të krijoni modele të ndryshme me këto forma të rregullta gjeometrike.

Hapi II. Veprimtari e drejtuar
Udhëzohen nxënësit të krijojnë një shtëpi. 

- Me cilat forma krijohen shtëpia? 
Në letrat me ngjyra vizatohet me vizore forma e trekëndëshit dhe katrorit. Pastaj ato priten me gërshërë dhe 
ngjiten në fletën e vizatimit.
Trekëndëshi është çatia e shtëpisë që është katrori. Ngjyrat zgjidhen sipas dëshirës. Pastaj priten dy katrorë 
të vegjël dhe vendosen si dritare. Një drejtkëndësh vendoset si derë. 
Pastaj ndërtojmë pemën, presim një drejtkëndësh të hollë ngjyrë kafe dhe një rrethor. I ngjisim në fletë pranë 
shtëpisë.

- Çfarë forme do të përdorim për zogun?
Presim me ngjyrë të verdhë një formë vezake që është trupi i zogut. Pastaj një rrethor të vogël që është koka. 
Një trekëndësh të vogël e vendosim tek sqepi. Kështu vendosni te bishti dhe krahët nga një trekëndësh me 
madhësi të ndryshme. Nxënësit lihen të lirë shpalosin përvojën e tyre. 

Hapi III. Vëzhgim, komente
Nxënësit vëzhgojnë krijimet e njëri-tjetrit dhe japin mendime dhe bëjnë vlerësime për krijimin më të bukur. 

Vlerësimi: 
- prerja e saktë e formave gjeometrike;
- krijimi i figuracioneve të bukura.

Fusha: Arte Lënda: Art pamor Shkalla: I Klasa: I
Tema mësimore: Krijim. Peshku dhe deti Situata e të nxënit:

Bota nënujore dhe gjallesat në të

Rezultatet e të nxënit sipas kompetencave të fushës 
sipas temës mësimore
Nxënësi/ja: 
- emërton dhe përshkruan disa kafshë ujore që njeh;
- përsëri vijat e lakuara për të vizatuar peshkun dhe luspat 
e tij.
- krijon me ngjyra një mjedis ujor me pesha;
- jep mendime dhe ide rreth krijimit të tij dhe të shokëve

Koncepte kyç:
- peshku
- kafshë ujore
- luspa

Burimet: libri i nxënësit, letër më ngjyra, gërshërë, 
forma gjeometrike (kartoni ose petëza), ngjitëse, modele 
demonstrimi

Lidhja me fushat e tjera ose me temat 
ndërkurrikulare:
Gjuhë shqipe
Dituri natyre

Metodologjia dhe veprimtaritë e nxënësve 
Bisedë, imagjinatë e drejtuar, turi i galerisë

Organizimi i orës së mësimit

Hapi I. Bisedë
Krijojmë situatën në klasë me anë të modeleve të demonstrimit të vendosura në tabelë. (gjallesat nënujore). 
Nxisin nxënësit për të kujtuar pushimet verore, detin, çadrën, rërën, guaskat etj. 
A mund të më thoni disa emra peshqish? (qefull, krap, kocë etj.)

- Çfarë forme ka peshku?
- Si e ka bishtin? 
- Dhe çfarë e ka të mbuluar trupin?
- Si i ka sytë? Çfarë ngjyre i ka sytë? 
- Çilat kafshë të tjera jetojnë në det? 
- Cilën keni parë prej tyre? Si do ta vizatonit ju peshkun? 

Ngrihen 2-3 nxënës të vizatojnë në tabelë. 

Hapi II. Imagjinatë e drejtuar
Udhëzohen nxënësit të bëjnë një krijim me peshkun në det. Në fillim do të vizatohet peshku duke parë edhe 
modelet. U kushtohet vëmendje luspave, të cilat përsëriten dhe kanë ngjyra të ndryshme me reflekse. Më pas 
në krijim mund të shtohen elemente te tjera, si: peshq të vegjël me ngjyra, guaska, yll deti, gurë, barishte etj. 
Mos harroni detin ngjyrë blu. 
Nxënësi përdor imagjinatën për të krijuar.

Hapi III. Turi i galerisë
Vendosen krijimet në murin e klasës dhe bëhet “turi i galerisë”. Nxënësit vëzhgojnë dhe japin pëlqimin e tyre 
për krijimin më të bukur.

Vlerësimi: 
- Për vizatimin e saktë të peshkut. 
- Për përdorimin e ngjyrave të forta.

Fusha: Arte Lënda: Art pamor Shkalla: I Klasa: I
Tema mësimore: Pinoku me plastelinë Situata e të nxënit:

Historitë e Pinokut në përralla
Rezultatet e të nxënit sipas kompetencave të fushës sipas 
temës mësimore
Nxënësi/ja: 
- flet për Pinokun dhe e përshkruan pamjen e tij fizike;
- e krijon Pinokun sipas fantazisë së tij me plastelinë;
- krahason punën e tij me të shokut dhe me Pinokun e përrallave. 

Koncepte kyç:
- Pinoku, 
- plastelinë 
- modelim

Burimet:  libri i nxënësit, plastelinë, kunja druri, thikë plastike, 
modele demonstrimi

Lidhja me fushat e tjera ose me 
temat ndërkurrikulare:
Gjuhë shqipe
Qytetari

Metodologjia dhe veprimtaritë e nxënësve 
Stuhi mendimesh, imagjinatë e drejtuar, turi i galerisë

Organizimi i orës së mësimit
Hapi I. Bisedë. Stuhi mendimesh
Paraqesim në tabelë disa foto nga përralla e Pinokut dhe Pinokun e zmadhuar. 
Çfarë dini ju për Pinokun?

Çdo gjë që thonë nxënësit shkruhet në tabelë. Nxitën nxënësit të bëjnë përshkrimin e Pinokut me fjalë. 

Tregohen pjesë nga përralla e Pinokut. 
- Po ju keni gënjyer ndonjëherë? 
- Ju është rritur hunda? Pse? 

Hapi II. Imagjinatë e drejtuar
- Si mund ta modelojmë Pinokun me plastelinë? 

Në fillim modelojmë trupin në formë vezake. Pastaj kokën rrumbullake dhe këmbët e holla.
Pastaj me kunjin e drurit vizatojmë sytë dhe gojën. 
Veshët dhe hunda e bëjmë me plastelinë. Modelohet kapela në formë koni. Me kunjin e drurit vizatohen 
kopsat në bluzë, pantallonat e shkurtra, modelohen këpucët. 
Mund të shtoni pjesë nga fantazia juaj.

Hapi III. Turi i galerisë
Punimet vendosen në tryezë dhe nxënësit vëzhgojnë duke dhënë mendimet e tyre duke bërë krahasim 
ndërmjet njëri-tjetrit. Veçohen punët që i ngjajnë më shumë Pinokut të vërtetë.

Vlerësimi: 
- Përdorimi i mjeteve me kulturë. 
- Krijimi i Pinokut me fantazi. 

Shkon në shkollë

Pinoku

Gënjen Kukull prej druri

I rritet hunda Buratin

E krijoi Baba Karlo

Fusha: Arte Lënda: Art pamor Shkalla: I Klasa: I
Tema mësimore: Ekspozita e klasës Situata e të nxënit:

Tregojmë talentin tonë nëpërmjet ekspozitës

Rezultatet e të nxënit sipas kompetencave të 
fushës sipas temës mësimore
Nxënësi/ja: 
- përzgjedh krijimet më të bukura për ekspozitë;
- zbukuron punimet me kornizë;
- vendos punimet në ekspozitë sipas një rregulle dhe 
kulture estetike;
- komenton dhe vlerëson punimet e ekspozuara.

Koncepte kyç:
- ekspozitë 
- kornizë
- kulturë
- estetikë

Burimet:  libri i nxënësit, punimet e nxënësve, letra me 
ngjyra, karton, ngjitës, gërshërë, fije etj

Lidhja me fushat e tjera ose me temat 
ndërkurrikulare:
Gjuhë shqipe
Qytetari

Metodologjia dhe veprimtaritë e nxënësve 
Diskutim paraprak, punë e drejtuar, turi i galerisë.

Organizimi i orës së mësimit

Hapi I. Diskutim paraprak
 Njihen nxënësit me punën që do të bëhet sot në orën e artit pamor. Nxirren punimet nga dosja dhe vendosen 
mbi tryezat e tyre. Vështrohen me kujdes nga shokët dhe mësuesi/ja. Bëhet përzgjedhja e punimeve, të cilat 
do të vendosen në ekspozitë. Zgjedhja e punimeve bazohet në vizatimin e saktë, ngjyrat, teknikat e ndryshme 
të përdorura etj. 

Hapi II. Punë e drejtuar
Mësuesi/ja drejton dhe ndihmon nxënësit në punë. Punimet e zgjedhura mund të vihen në korniza të bëra 
me karton me ngjyra ose letër me ngjyra. Vendoset piktura mbi kartonin e prerë, ngjitet me ngjitës. Kjo është 
korniza më e thjeshtë për nxënësin. Disa korniza të tjera bëhet me vizore me lapustila me ngjyra. 
Më pas vendosja e punëve në ekspozitë bëhet sipas teknikave (peizazhe, krijime, natyrë e qetë, portrete, 
vizatime etj.)
Në ekspozitë përfshihen punimet e të gjithë nxënësve të çfarëdolloj niveli. 

Hapi III. “Turi i galerisë”
Nxënësit luajnë rolin e vizitorit duke bërë “Turin e galerisë”. Ata do të bëjnë edhe ftesa për nxënësit e klasave 
të tjera për të parë ekspozitën e tyre. 
Bëhen diskutime dhe vlerësime për punimet e nxënësve në veçanti. 

Vlerësimi: Për punën në bashkëpunim në grup dhe individual.


